
 Bu gün Azərbaycan Respublikası Sahibkarlar (İşəgötürənlər) Təşkilatları Milli Konfederasiyası sahibkarlıq subyektlərinin maraq və mənafelərinə uyğun olaraq milli səviyyədə sosial-iqtisadi siyasəti həyata keçirən müvafiq mərkəzi icra hakimiyyəti orqanı ilə əməkdaşlıq əlaqələrini genişləndirir, sahibkarların sahə və regional ictimai təşkilatlarının yaradılmasına, onların fəaliyyətinin əlaqələndirilməsinə, sosial tərəfdaşlıq və əməkdaşlıq praktikasının gücləndirilməsinə   köməklik edir.   

Azərbaycan Respublikasının Prezidenti

İlham Əliyev

                                                                                                                                                                                                                                   Azərbaycan Respublikası Sahibkarlar (İşəgötürənlər) Təşkilatları Milli Konfederasiyası ictimai təşkilat kimi ölkədə sahibkarlığın inkişafına kömək sahəsində güclü dövlət siyasətinin gerçəkləşdirilməsində, iqtisadi islahatların  hüquqi bazasının təkmilləşdirilməsində, sahibkarların  və iş adamlarının  hüquq və qanuni mənafelərinin qorunmasında, ölkədə əhalinin hüquq mədəniyyətinin formalaşdırılmasında və işgüzar fəaliyyətinin  gücləndirilməsində fəal rol oynayır.

           Ümummilli lider

                                                                                    Heydər Əliyev 

Azərbaycan Respublikası  Sahibkarlar (İşəgötürənlər) Təşkilatları Milli Konfederasiyası

Azərbaycan Sahibkarlar Konfederasiyası Rəyasət Heyətinin iclası keçirilmişdir 

24 dekabr 2010-cu il tarixdə Azərbaycan Respublikası Sahibkarlar (işəgötürənlər) Təşkilatları Milli Konfederasiyası Rəyasət Heyətinin iclası keçirilib. ASK-nın prezidenti cənab Məmməd Musayev iclası açıq elan edərək 2010-cu ilin II yarım ilində ASK-nın fəaliyyəti və sahibkarlığın inkişafı sahəsində görülən işlər barədə qısa məlumat verdikdən sonra Azərbaycan  Respublikasının Prezidenti cənab İlham Əliyevi ad günü münasibətilə sahibkarlar adından təbrik edərək ona möhkəm cansağlığı və müstəqil Azərbaycanın çiçəklənməsi naminə uğurlar arzulamışdır.

Sonra cənab M. Musayev bu ilki parlament seçkilərində ASK Rəyasət Heyəti üzvlərindən iki nəfərinin “Odlar Yurdu” Universitetinin rektoru cənab Əhməd Vəliyevin və “Karat Holding” şirkətinin direktoru cənab Əsabil Qasımovun Millət vəkili seçildiklərini bildirərək onları ASK adından təbrik edərək gələcək işlərində uğurlar arzulamış, onlara mükafatlar təqdim olunmuşdur.

Sonra M. Musayev ASK-da Türkdilli ölkələrin Əməkdaşlıq  Şurasının Baş katibi, səfir Xəlil Akıncı və “Azərbaycan Respublikasının Milli Məclisinə dəstək” adlı “Twininq” layihəsinin ekspertləri ilə görüş və Latviya işəgötürənlər Konfederasiyasının  ASK-ya göndərdiyi təkliflər barədə geniş məlumat vermişdir.  

Gündəlikdəki 2-ci məsələ üzrə ASK-nın Baş Katibi M.Əfəndiyev çıxış edərək ASK-nın 2011-ci il üçün strateji planı və büdcəsi haqda təkliflərini verərək onların təsdiq edilməsini xahiş etdi. İclasda  ASK-nın baş katibi və müvafiq şöbə müdirləri çıxış edərək hesabat dövrü ərzində ASK-nın beynəlxalq əlaqələrin yaxşılaşdırılması sahəsində görülən işlər, Almaniyanın Bildungswerk Der Wirtshaft Meklenburq-Vorpommern e.V təşkilatı ilə “Sosial Dialoq Sahəsində Əməkdaşlıq” müqaviləsinin yerinə yetirilməsi vəziyyəti, üzvlük haqlarının yığılması, üzvlüyə yeni qəbul haqqında ətraflı məlumat veriblər.

ASK-nın Rəyasət Heyəti Azərbaycan Sahibkarlarının məcburi əmək və insan alverinin qarşısının alınmasına dair Nümunəvi davranış qaydalarını və ASK yanında iki komissiyanın sədrini təsdiq etmişdir. 

İclasda həmçinin ASK idarə Heyəti iclasının 2011-ci ilin əvvəlində çağırılması qərara alınmışdır.

Rəyasət Heyəti iclasında digər cari məsələlər də müzakirə olunaraq müvafiq qərarlar qəbul olunub. 

***

Riqada Azərbaycan-Latviya biznes forumu keçirilib.

         Azərbaycan Respublikasının prezidenti cənab İlham Əliyevin Latviyaya rəsmi səfəri çərçivəsində Riqada Azərbaycan-Latviya biznes forumu keçirilmişdir.    Biznes forumda hər iki ölkədən 200 iş adamı iştirak edib. Forumun əsas məqsədi sahibkarlar arasında iqtisadiyyatın müxtəlif sahələrində səmərəli əməkdaşlığın qurulması və mövcud iqtisadi potensialdan yararlanaraq, ticarət dövriyyəsini hər iki ölkəni qane edən səviyyəyə çatdırmaqdır.

         Azərbaycan Respublikası Sahibkarlar (İşəgötürənlər) Təşkilatları Milli Konfederasiyası və Latviya İşəgötürənlər Konfederasiyası arasında Əməkdaşlıq Sazişini ASK-nın prezidenti cənab Məmməd Musayev və Latviya İşəgötürənlər Konfederasiyasının Vitse-prezidenti cənab Vasiliy Melniks imzalayıblar. 

         Əməkdaşlıq Sazişinin müddəalarını həyata keçirmək və təşkilatlar arasında əməkdaşlıq əlaqələrini gücləndirmək üçün hər iki tərəfdən bir nəfər olmaqla iki həmsədrdən ibarət Azərbaycan-Latviya işgüzar Əməkdaşlıq şurasının yaradılması qərara alınıb.    

	ƏMƏKDAŞLIQ GÖRÜŞLƏRİ 

***

Azərbaycan Milli Məclisi və Litva Seymi arasında reallaşdırılan "Tvinninq" layihəsi çərçivəsində Azərbaycan Respublikası Sahibkarlar (İşəgötürənlər) Təşkilatları Milli Konfederasiyasında (ASK) litvalı ekspertlərlə görüş keçirilmişdir. 


Görüşdə Litva tərəfdən İqtisadiyyat Nazirliyinin nümayəndəsi Martinas Barisas və Vilnüs Universitetinin əməkdaşı Ramunas Vilpişauskas iştirak etmişlər. 


ASK-nın prezidenti Məmməd Musayev qonaqlara təşkilatın yaranması və fəaliyyəti barədə ətraflı məlumat vermiş, Azərbaycanın Avropaya inteqrasiyası prosesində qanunvericiliyin təkmilləşdirilməsinin vacibliyini, Litvanın bu sahədəki təcrübəsindən istifadə edilməsinin zəruriliyini vurğulamışdır. 


Məmməd Musayev sahibkarların təkliflərinin vaxtaşırı ümumiləşdirilərək qanunvericiliyin təkmilləşdirilməsi prosesində öz əksini tapması üzrə göstərilən səylərdən danışmış, bu sahədəki boşluqların doldurulması istiqamətində aparılan işləri diqqətə çatdırmışdır. ASK prezidenti bu sahə ilə bağlı qanunvericilik aktlarının parlamentdə qəbul olunmamışdan əvvəl sahibkarların rəylərinin öyrənilməsi üçün onların müzakirəsinə verilməsi məsələsinin də zəruriliyini bildirmişdir. 


Litvalı ekspertlər görüşün faydalı olduğunu qeyd etmiş, tərəflər arasında əməkdaşlığın daha da genişləndirilməsinin vacibliyini vurğulamışlar.

***

Azərbaycan Respublikası Sahibkarlar (İşəgötürənlər) Təşkilatları Milli  Konfederasiyası (ASK) Almaniyanın Bildungsuerk der Wirtshaft Mecklenburq-Vorpommern təşkilatı ilə bağlanmış Tərəfdaşlıq müqaviləsinə uyğun olaraq, Konfederasiyanın üzvü olan assosiasiya, müəssisə və cəmiyyətlərə ASK-nın konfrans zalında “Kiçik və Orta Müəssisələr Assosiasiyasının məqsəd və vəzifələri” Latviyadan praktik təcrübələr mövzusunda  seminar təşkil etmişdir. Seminar prosesində seminarı aparan Riqa şəhərində fəaliyyət göstərən “KALVE” kiçik və orta Assosiasiyasının prezidenti cənab Aydın Əsgərov ilə ASK-nın prezidenti cənab Məmməd Musayev arasında qarşılıqlı Əməkdaşlıq Sazişi imzalamışdır.

Sazişin əsas məqsədi Azərbaycan və Latviya iş adamları arasında birbaşa əlaqələrin inkişaf etdirilməsi və Konfederasiya ilə Assosiasiya əlaqələrinin möhkəmləndirilməsidir.

***


Fevralın 9-da Bakı Biznes Mərkəzində Litva Respublikasının Seyminin sədri xanım İrena Dyaqutenin Azərbaycana rəsmi səfəri çərçivəsində İqtisadi İnkişaf Nazirliyinin dəstəyi, Azərbaycanda İxracın və İnvestisiyaların Təşviqi Fondunun (AZPROMO) təşkilatçılığı ilə Azərbaycan-Litva biznes forumu keçirilmişdir. 

Biznes forum çərçivəsində Litva Sahibkarlar Konfederasiyası və Azərbaycan Sahibkarlar  (İşəgötürənlər) Təşkilatları Milli Konfederasiyası arasında əməkdaşlıq haqqında Anlaşma Memorandumu imzalanmışdır. Sənədi Litva Sahibkarlar Konfederasiyasının baş direktoru Algimantas Akstinas və Azərbaycan Sahibkarlar Konfederasiyasının prezidenti Məmməd Musayev imzalamışlar.  

***

 Türkdilli ölkələrin Əməkdaşlıq Şurasının Baş katibi, səfir Xəlil Akıncı Azərbaycan Respublikası Sahibkarlar (işəgötürənlər) Təşkilatları Milli Konfederasiyasında Konfederasiyanın Prezidenti Məmməd Musayevlə görüşmüşdür.

Görüşdə cənab Xəlil Akıncı Şuranın formalaşması, fəaliyyətinin əsas istiqamətlərinin müəyyənləşdirilməsi ilə bağlı işlərdən danışaraq müvafiq məsələlər ətrafında Azərbaycan Respublikası Sahibkarlar (işəgötürənlər) Təşkilatları Milli Konfederasiyasını əməkdaşlığa dəvət etmişdir.

Sahibkarlığa dövlət qayğısının ilbəil artdığını bildirən Azərbaycan Respublikası Sahibkarlar Konfederasiyasının Prezidenti cənab Məmməd Musayev Konfederasiyada qarşılıqlı faydalı əməkdaşlığa xüsusi önəm verildiyini bildirərək Türkdilli ölkələrin əməkdaşlıq şurası ilə də böyük məmnuniyyətlə əməkdaşlıq edəcəyini nəzərə çatdırmışdır.
***
	XARİCİ SƏFƏR 



ASK-nın Baş katibi M. Əfəndiyev və şöbə müdiri vəzifəsini icra edən E. Əliyev Qafqaz Layihəsi çərçivəsində Almaniyanın Bonn şəhərində keçirilmiş təlim turunda iştirak etmişdir.

ASK ilə Almaniyanın “Bildunswerk Der Wirtschaft” institutu arasında bağlanmış Layihə üzrə sazişin yerinə yetirilməsi vəziyyəti geniş təhlil olunaraq onun növbəti 3 il üçün uzadılması və gələcək əməkdaşlıq perspektivləri müzakirə olunmuşdur.

             Nümayəndə heyəti Layihə üzrə əsas sifarişçi təşkilat olan Almaniyanın Sequa təşkilatında olmuşdur. Layihə üzrə  sazişdə nəzərdə tutulmuş indikatorların yerinə yetirilməsi barədə ASK-nın Baş katibi M. Əfəndiyev tərəfindən geniş məruzə edildi. Bildirildi ki, ASK tərəfindən Layihədə nəzərdə tutulmuş bütün indikatorlar yerinə yetirilmişdir.

             İclasın ikinci günü Almaniyanın eksperti tərəfindən “Almaniyada təhsil göstəriciləri və İşəgötürənlər tərəfindən Texniki Peşə Təhsilinin təşkili” mövzusunda geniş təqdimat edildi. Təqdimatdan sonra ölkələrdə bu sahədə mövcud vəziyyət və problemlər müzakirə edildi. ASK-nın bu sahədə də bir çox işlər gördüyü qeyd olundu.

İclasın üçüncü günü Sequada “Şərq Tərəfdaşlığı” Layihəsi müzakirə edildi. Bildirildi ki, Layihənin 84 partnyoru təsdiq edimişdir. Azərbaycan tərəfindən bu partnyorlar arasında ASK da vardır. Bu Layihə çərçivəsində nəzərdə tutulmuş işlər və hər bir təşkilatın funksiyaları geniş müzakirə edildi. İclasda Biznes Avropa və Beynəlxalq İşəgötürənlər Təşkilatının nümayəndələri də iştirak edirdi. 


Almaniyanın İqtisadi Əməkdaşlıq və İnkişaf üzrə Federal Nazirliyindəki qəbulda ASK haqqında geniş məlumat verildi. Layihənin əhəmiyyətindən və təşkilatımıza verdiyi səmərədən danışan M. Əfəndiyev bu layihənin daha 3 il uzadılmasının əhəmiyyətindən danışdı. Nazirlikdə və Sequa təşkilatında layihənin müddətinin daha 3 il uzadılması və ASK-nın da layihədə iştirakı məqbul hesab olundu.

             İclasın sonuncu günü ASK və Almaniya institutu arasında nəzərdə tutulmuş gələcək planlar müzakirə edildi.


***

24 yanvar 2011-ci il tarixdə İstanbul şəhərində Asiyada Qarşılıqlı Fəaliyyət və Etimad Tədbirləri üzrə Müşavirənin (AQEM) ekspertlərinin görüşü keçirilmişdir.

Görüşün əsas məqsədi AQEM- ə üzv olan dövlətlərin kiçik və orta müəssisələr (KOM) nümayəndələrinin 30-31 mart 2011-ci il tarixdə Tailandın Banqkok şəhərində işgüzar əlaqələr yaratması üçün keçiriləcək biznes-forumunun konsepsiya sənədini  və proqramını müzakirə etməkdən ibarət idi.

Görüşdə ASK-nın şöbə müdiri Eldəniz Məmmədov iştirak etmişdir.  

	TƏDBİRLƏR


         Azərbaycan Respublikası Sahibkarlar (İşəgötürənlər) Təşkilatları Milli Konfederasiyası (ASK) və Azərbaycan Respublikası Maliyyə Nazirliyinin Dövlət Sığorta Nəzarəti Xidməti "İstehsalatda bədbəxt hadisələr və peşə xəstəlikləri nəticəsində peşə əmək qabiliyyətinin itirilməsi hallarından icbari sığorta haqqında" Qanunun tətbiqi ilə bağlı sahibkarlar üçün konfrans keçirmişlər. 

         Xidmətin rəisi Namiq Xəlilov "İstehsalatda bədbəxt hadisələr və peşə xəstəlikləri nəticəsində peşə əmək qabiliyyətinin itirilməsi hallarından icbari sığorta haqqında" Qanunun tətbiqi ilə bağlı ətraflı məlumat vermişdir. Bildirilmişdir ki, bu tədbir maarifləndirmə xarakteri daşıyır. Əsas məqsəd sahibkarlar tərəfindən qanunun müddəalarının daha yaxşı başa düşülməsi, eyni zamanda, bu qanunun tətbiqi ilə bağlı sahibkarlar üçün qaranlıq qalan məsələlərə aydınlıq gətirməkdir. Bu qanun 2010-cu il iyul ayında qüvvəyə minmişdir və əmək müqaviləsi, yaxud mülki hüquqi müqavilə əsasında əmək funksiyalarını yerinə yetirən şəxslərin iş yerində öz peşə əmək qabiliyyətini itirməsi nəticəsində dəyən zərərə görə kompensasiyanın verilməsini nəzərdə tutur. İstehsalat prosesində hər kəs bədbəxt hadisə və ya peşə xəstəliyi nəticəsində öz həyatını və sağlamlığını itirə bilər. Elə bu zaman onun özünün və ya ailə üzvlərinin digər şəxslərə möhtac qalmaması üçün itirdiyi qazanc sığorta şirkəti tərəfindən ödəniləcəkdir. 

         Qeyd olunan qanun işçilərlə yanaşı, işəgötürənlərin də maraqlarına xidmət edir. Belə ki, bu qanun qəbul olunanadək istehsalatda baş verən bədbəxt hadisələr nəticəsində işçi öz peşə əmək qabiliyyətini itirəndə, bu halda ona dəyən zərəri işəgötürən öz hesabına ödəməyə borclu idi. Bu qanunun qəbulundan sonra isə işəgötürən işçiyə verəcəyi kompensasiyadan azad edilir. 

         Əmək və Əhalinin Sosial Müdafiəsi Nazirliyi Dövlət Əmək Müfəttişliyi (DƏM) rəisinin müavini Məhərrəm Məhərov bildirmişdir ki, bu qanunun tətbiqi ilə əlaqədar DƏM bu ilin fevral ayından başlayaraq bütün müəssisə və təşkilatlarda işçilərin icbari sığortalanması ilə bağlı yoxlamalara başlamışdır. Burada əsas məqsəd işçilərin icbari sığortalanması üzrə müəssisə rəhbərlərini məlumatlandırmaq və maarifləndirmə işlərini aparmaqdır. Fevral ayı ərzində öz işçisini bu sığorta növü üzrə sığortalamayan müəssisə və təşkilatlara hələlik cərimə tətbiq olunmayacaqdır. Çünki elə müəssisə və təşkilatlar var ki, bu qanunla bağlı ətraflı məlumatlandırılmamışdır. Respublikada fəaliyyət göstərən bütün idarə və müəssisələrdə çalışanların hamısı bədbəxt hadisələrdən və peşə xəstəliklərindən, əmək qabiliyyətinin itirilməsi hallarından icbari qaydada sığorta olunmalıdır. Qanun Azərbaycanda fəaliyyət göstərən bütün təşkilatlara şamil olunur. Eyni zamanda, hüquqi şəxs yaratmadan sahibkarlıq fəaliyyəti ilə məşğul olan fiziki şəxslər də özlərini və işçilərini sığorta etdirməlidirlər. 

         Tədbirdə mövzu ilə bağlı müzakirələr aparılmış, sahibkarları maraqlandıran suallara aydınlıq gətirilmişdir.

	SƏRGİLƏR VƏ FORUMLAR


***


Azərbaycan Respublikası Sahibkarlar (İşəgötürənlər) Təşkilatları Milli  Konfederasiyasının prezidenti Məmməd Musayev və şöbə müdiri Adil Qurbanov Berlin şəhərində keçirilən ənənəvi Yaşıl Həftə Sərgisində iştirak etmişlər.


Artıq 4-cü ildir ki, Azərbaycan da “Beynəlxalq Yaşıl Həftə”də iştirak edir. Bu il ölkəmiz beynəlxalq sərgidə 35 şirkət və bu şirkətlərin müxtəlif adda məhsulları ilə təmsil olunub. 


Almaniya Federativ Respublikasının ərzaq, kənd təsərrüfatı və istehlakçıların hüquqlarının müdafiəsi üzrə federal naziri xanım İlse Aygner Azərbaycan pavilyonunu Berlin şəhərinin meri Klaus Voverayt və sərgi kompleksinin sədri Raymund Hoş ilə birlikdə ziyarət etmişdir. 

Pavilyonun açılışından sonra Azərbaycanın Almaniyadakı səfirliyinin, Şərqi və Mərkəzi Avropa Birliyinin və Almaniya-Azərbaycan İqtisadi Birliyinin birgə təşkilatçılığı, Azərbaycan Respublikası İqtisadi İnkişaf Nazirliyinin dəstəyi ilə “Azərbaycanda kənd təsərrüfatının vəziyyəti və inkişaf perspektivləri, kənd təsərrüfatı məhsullarının hazırlanması” mövzusunda iqtisadi forum keçirilmişdir. 
Forumda 70-dən artıq alman şirkətinin nümayəndələri iştirak etmişdir. 

	2011-cu ildin I yarım ilində keçiriləcək  BEYNƏLXALQ SƏRGİLƏR

01-05.03.2011-7-ci Beynəlxalq Boru və Əlavə Hissələri Sərgisi”,  Türkiyə/İstanbul
8-12.03.2011-“SODEX ANKARA 2011”: Beynəlxalq İsitmə, Soyutma, Kondisioner, Havalandırma sərgisi  Türkiyə/Ankara   
15-19.03.2011-Qızıl, Brilliant, Bijüteriya, Gümüş, Saat və Aksesuar sərgisi,  Türkiyə/İstanbul
29.03.-02.04.2011-“EKSPOMED 2011, LABTEK 2011, EKSPOTERMAL 2011” və “Xəstəxanalar və Sağlamlıq Mərkəzləri Sərgisi”,  Türkiyə/İstanbul

06-08.04.2011- “USETEC 2011” istifadə olunmuş maşın qurğuları və avadanlıqları beynəlxalq sərgisi, Almaniya/Köln
16-19.05.2011-“EVTEKS – 17-ci Ev Tekstili Sərgisi”,  Türkiyə/İstanbul

	Yeni üzvlərimizi təbrik edirik!
   Müəssisə                                                         Rəhbər

Bilev MMC                                                          Əmirov Fariz Əli oğlu
Azmak MMC                                                  Bağırov Ceyhun Hüseyn oğlu
Invent Qrup MMC                                      İsaqov Nüsrət Ömər oğlu
Azərbaycan İctimai Əlaqələr (PR) 

üzrə Mütəxəssislərin Assosiasiyası            Bəkirzadə İlyas Fuad oğlu                                   

"Kapital General Trading" MMC  əfərəliyev Alov Məmmədalı oğlu

“ARAZPLAST” MMC                           Muradov Elman Həbib oğlu
"Alten - Group" MMC                              Şabanov Kamal Azər oğlu

"Samur - 1" MMC                    Mahmudova Venera   Yarəhməd qızı 

BU SAYIMIZDA


Rəsmi Guşə


Əməkdaşlıq görüşləri 


Xarici səfər 


Tədbirlər


 Sərgilər və Forumlar    


Yeni üzvlər 

